
Hie Schlott! Ehr Narrn! - wie soll ich soawe,
es leit mer bisje schwer im Moawe,

es will mer net in de Kopp eneu -

Ehr kennt doch gar koa Stadtleit seu!

Ehr seid doch noch die gleiche Zwewwel,
des Adelsvolk vum Gaase-Hewwel,

die Rittersleit vum Griesemer Sand,

die Schildbiirger vum Hesseland.

Un doch muf ich, Ehr werd vielleicht lache,
in dere Froog Gehimwesch mache:

Mit Brief un Siegel, iwwer Noacht,

honn Griesem se zur Stadt gemoacht.

Im Roahmen einer Jahresfeier,

die zwar sehr lang, doch aach sehr deier,
konnt manches Schauspiel man erblicke,
an allerlei seu Herz beglicke.

En Sportplatz hot mer eugeweiht,
vun Griesem leit er ziemlich weit

un bis mer do gedappt enaus,

hengt oam die Zung zum Hals eraus.

Sodafl mer, eh des Speel beginnt,

beim Bischof erst was zu sich nimmt,

bis des vorbei, is halwer vier,

de Sportklub hot schun lengst seu Riehr,

Heinz RauschkolB

un mit seum Affche im Genick,

dappt mer den weite Weg zuriick.
Dann fiihlt mer sich zum gute Schluf§
wie nooch dem Silvesterlauf vum TuS.

Fast stiddtisch war, ich sag’s ganz frei,
de Offtritt vun dem Bill Ramsei.

" Blof seun Gesang, der hot geklunge,

als hett er en haafle Quelde verschlunge.

Un dann die Blamasch, als mit Sekt in de Hand,
de Grulli vun Griesem beim Ramsei stand.

Do hot doch der Kerl, es Herz wollt erkoalte,
den Grulli fern Boijemoaschter gehoalte.



En grofle Spaf hot uns bereit

de Festzug aus de Griesmer Zeit.

Die Prominenz hot ihn gefiihrt

es kreiz un quer dorch’s Ort marschiert.

De Petrus hot ehrn Mut gekiihlt,
un Wasser iwwers Hern gespiilt,
sodafl sie endlich Ruh gehoalte
un net politisch streite wollte.

Doch unser Fest des ging noch weiter,
zuletzt kam de Minister Schneider,
hot uns in einer Dammerstunde

die Stadtrechte ofs Kreiz gebunde.

Dann hot deSb.-Germania im Rundfunk gesunge,
es hot beina wie en Opernchor geklunge.

De Schluflpunkt war am Hegelsberg

e grandioses Feierwerk.

E nei Bezeichnung, wie’s so geht,
erhielte die Gemoanerit.

Als Stadtverordnete sie fithrn
en Titel wie die hochste Diern.

Doch howwe ehr Versammlungssitte
seitdem e bisje stark gelitte.

Es steht do werklich net zum Beste,
sie kimpfe wie im Wilde Weste

un wann des dort so weirer laaft,

dann werd in Zukunft noch geraaft,
dann seun dort alle Griff erlaubt,

doch soagt, wem nutzt des iwwerhaupt?

Am wenigste der junge Stadt,
die werklich oannern Soije hat.
Es lachelt hochstens es Publikum

iwwer des kommunale Panoptikum.

Un so e'wiist Parteie-Treiwe

des kann net ohne Folge bleiwe.
So henn se schun, wie ich geheert,
den Boijemoaschter krank gedirt.

Un noch etwas, ich mach koa Bosse,
des miisse se sich schun soage losse.
Es Parlament schwitzt dicke Bande
vum neie Industriegelinde,

se honn sich heftig in de Wolle,
e paar Gerichtsverfahre rolle,
doch fer sichtbare Tate fehlt de Mut

un des Gelinde werd im Leie gut.

So langsam schreit in unserm Ort

de Stroflebau zum Ende fort.

Die meiste frihere Pleschtergasse

die kann mer ziigig jetzt durchpasse.

Blof} net in de neie Baugebiete

do mufl mer sich noch ziemlich hiite.
Do gibt’s noch so paar Flugsandpiste
mit beese Tiicke un mit Liste.

Mit Lécher tief un ohne Zahl,
es is e richtig Jammertal,

un bis Du so e Strof8 passiert,
do es deu Auto ruiniert.

Doch dodefer de Bauersleit

werd endlich mol e Fraad bereit.
Die Feldwa wern schee ausgebaut,
ich hob mich dort mol umgeschaut.

Bei Toag, des leugnet koaner weg,

do dient des Ganze seunem Zweck.

Doch owends do gehts hopp, hopp, hopp,
enaus of die Rue de Galopp.

Wo motorisierte Kavaliern

verbotene Schiferstiindcher durchfithrn.
So bewaahrn doch wenigstens die Leit
noch e bisje Naturverbundenheit.

Griesem werd stddtisch jetzt verwaltet
un dobei griindlich umgestaltet.

Veel Autobahne wern gebaut,

de Wald im Oste umgehaut.

Zuriick bleibt blof} e Wiistenei

un die Autofahrer-Raserei.

Will mer nooch Darmstadt sich bemiihe,
dann mufl mer fuffzeh Schleife ziehe.

Un es mer net ganz bei Verstand,

so es mer schnell in Pungscht geland.
Dann guckt mer dumm un hot koa Fraad
als Opfer vum Verkehrssalat.

So steht’s im Oste, doch aach im Norde
do find mer nix fer unser Sorte.
Dort fliefit die Landwehr, un ehr wiflt,
was fern Gestank do draufle ist.

Der scheucht sogar, ich geb meu Wort,
mit Leichtigkeit die Schnooke fort.
Im Westen, um die Hoche Briick,
weicht mer als Wandrer aach zuriick.






